
Adroddiad i Y Pwyllgor Archwilio  

Dyddiad 17 Mawrth 2025 

Swyddog Arweiniol Helen MacArthur, Prif Swyddog Tân Cynorthwyol 

Swyddog Cyswllt Mark Morgan, Rheolwr Cyflogau  

Pwnc Buddion Cyflogres 2025-26 

 

PWRPAS YR ADRODDIAD 

 

1 Rhoi diweddariad i aelodau'r Pwyllgor Archwilio ar y gofyniad i weithredu'r 

holl Fuddion Gweithwyr sy'n gofyn am ffurflen P11D ar ddiwedd pob 

Blwyddyn Dreth, trwy'r System Gyflogres. 

 

2 Yn 2024, cyhoeddodd y Llywodraeth y bydd yn ofynnol i gyflogwyr, o 6 Ebrill 

2026, adrodd ynghylch a thalu Treth Incwm a Chyfraniadau Yswiriant 

Gwladol (NIC) Dosbarth 1A ar y rhan fwyaf o Fuddion mewn Nwyddau 

(BiKs) mewn amser real ar y Cyflwyniad Taliad Llawn (FPS). 

 

CRYNODEB GWEITHREDOL 

 

3 Mae deddfwriaeth yn mynnu bod yn rhaid i Gyflogwyr, o fis Ebrill 2026 

ymlaen, brosesu'r rhan fwyaf o Fuddion mewn Nwyddau (BiKs) trwy’r 

gyflogres fisol. Ar hyn o bryd mae Gwasanaeth Tân ac Achub Gogledd 

Cymru (y Gwasanaeth) yn gweithredu pedwar budd sy'n gofyn am 

gynhyrchu ffurflen P11D diwedd blwyddyn: - 

 

a) Cerbydau Defnydd Personol Golau Glas 

b) Cerbydau Defnydd Personol Heb Olau Glas 

c) Ffisiotherapi 

d) Cynllun Car Tusker (aberthu cyflog) 

 

4 Y cynnig yw treialu buddion drwy’r gyflogres yn raddol ar gyfer y 

Gwasanaeth gan ddechrau ym mis Ebrill 2025, a chan ddechrau gyda 

Chynllun Car Tusker, er mwyn sicrhau bod y systemau presennol yn ddigonol 

ac yn alluog. 

 

ARGYMHELLIAD 

 

5 Argymhellir bod yr Aelodau’n:  

 

i) Nodi’r newidiadau i ddeddfwriaeth; ac yn  

ii) cefnogi treialu buddion drwy’r gyflogres yn raddol dros flwyddyn 

ariannol 2025/26 i baratoi ar gyfer gweithredu'n llawn o fis Ebrill 2026 yn 

unol â'r gofyniad deddfwriaethol. 



CEFNDIR 

 

6 Bob blwyddyn ar ôl diwedd y flwyddyn dreth, mae'r Tîm Cyflogres yn 

prosesu cyfrifiadau BiK ar gyfer tua 60+ o weithwyr ac wedi hynny mae'n 

darparu datganiad buddion P11D i bob un ohonynt. 

 

7 Mae'r broses bresennol yn ei gwneud yn ofynnol i'r Gwasanaeth brynu 

trwydded meddalwedd, gyda P11D Organiser ar hyn o bryd, bob blwyddyn 

ar gost o tua £700 yn cynnwys TAW. 

 

GWYBODAETH 

 

8 Bydd cyflwyno buddion drwy’r gyflogres o fis Ebrill 2025, sydd flwyddyn cyn y 

ddeddfwriaeth ofynnol, yn caniatáu i'r Gwasanaeth gyflwyno'r broses 

newydd yn raddol a phrofi'r system ar nifer fach o weithwyr i sicrhau 

cywirdeb a chydymffurfiaeth cyn cyflwyno'r holl fuddion mewn nwyddau. 

 

9 Bydd cyflwyno buddion drwy’r gyflogres yn cael gwared ar yr angen i 

gynhyrchu ffurflenni P11D blynyddol ac yn darparu cyfrifiadau treth amser 

real a chywir i weithwyr, gan gael gwared ar gymhlethdodau prosesu 

buddion mewn nwyddau gan CThEF ar ffurf ôl-daliadau. 

 

10 Bydd gweithredu Buddion Cyflog yn lleihau'r gohebiaeth a gynhyrchir gan 

yr Adran Cyllid a Chaffael, gan na fydd angen casglu a phrosesu'r data yn 

flynyddol mwyach nac yn cynhyrchu datganiadau buddion unigol. 

 

11 Bydd cyflwyno trefn o fuddion trwy’r gyflogres yn lleihau’r gwaith 

gweinyddol sydd ei angen gan yr Adran Cyllid a Chaffael yn sylweddol, 

gan na fydd yn ofynnol mwyach i gasglu a phrosesu’r data’n flynyddol na 

chynhyrchu datganiadau buddion unigol. 

 

12 Fodd bynnag, bydd angen llif misol sy'n gysylltiedig â'r gwahanol gynlluniau 

i ddarparu gwybodaeth i'r Tîm Cyflogres ar gyfer ei chofnodi yn System 

Gyflogres iTrent.  

 

13 Byddai gofynion adrodd symlach newydd yn cael eu creu i gadarnhau'r 

buddion a dalwyd trwy’r gyflogres ar ddiwedd y flwyddyn. 

 

14 Bydd y gwaith gweithredu’n cael ei arwain gan y Tîm Cyflogres a bydd yn 

cynnwys cyfathrebu'n uniongyrchol â'r rhai yr effeithir arnynt a thrwy'r 

crynodeb wythnosol.   

  



GOBLYGIADAU 

 

 

Amcanion Llesiant Dim 

Cyllideb Arbed costau rheolaidd 

Cyfreithiol Mae'n ofyniad cyfreithiol y bydd yr holl gyfrifiadau 

buddion mewn nwyddau cyfredol a gwblheir ar hyn o 

bryd gan y Gwasanaeth yn cael eu darparu drwy'r 

gyflogres erbyn mis Ebrill 2026. 

Staffio Gwell gwybodaeth amser real a fydd yn cefnogi staff 

gyda rheolaeth ariannol bersonol.  

 

Cydraddoldeb/Hawliau 

Dynol/y Gymraeg 

Dim 

 

 

Risgiau  Byddai hysbysiadau codio a dderbynnir gan CThEF yn 

cael eu monitro i sicrhau nad yw unigolion yn cael eu 

'trethu ddwywaith' am y cyfnod.    


